
Коми Республика да Свердловск обласьт костын мудор меститчанін 
опишитӧм йылысь 176 №-а
АРТМӦДЧӦМ
Коми Республика, кодӧс петкӧдлӧ Коми Республикаса Юралысь Сергей Анатольевич Гапликов, коді уджалӧ Коми Республикаса Оланподув, “Коми Республикаса Юралысь, Коми Республикаса Веськӧдлан котыр да Коми Республикаса олӧмӧ пӧртысь власьт системаын органъяс йылысь” 2013 во ӧшым тӧлысь 26 лунся 140-РЗ №-а Коми Республикаса Оланпас вылӧ подуласьӧмӧн, ӧтиладорсянь, да Свердловск обласьт, кодӧс петкӧдлӧ Свердловск обласьтса губернатор Куйвашев Евгений Владимирович, коді уджалӧ Свердловск обласьтса Подувпуктас вылӧ подуласьӧмӧн, мӧдладорсянь, кодъясӧс водзӧ шуӧма “Сёрнитчысьяс”, кырымалісны Артмӧдчӧм со мый йылысь:
 1 статья
Россия Федерацияса субъектъяс Коми Республика да Свердловск обласьт костын мудорлысь меститчанінсӧ лыддьыны опишитӧмаӧн быд Сёрнитчысьлӧн мутассянь мудоръяс меститчанінсӧ картография боксянь опишитӧм серти (тайӧ Артмӧдчӧм дорӧ 1 да 2 №-а содтӧдъяс), “Коми (Зыряна) асшӧр обласьт йылысь” Ставроссияса Олӧмӧ пӧртысь Шӧр Комитетлӧн 1921 во моз тӧлысь 22 лунся декрет, Коми Республикаса Оланподув, “Коми Республикаса  административно-территориальнӧй тэчасног йылысь” 2006 во рака тӧлысь 6 лунся 13-РЗ №-а Коми Республикаса Оланпас, “Свердловск обласьт мутасын муниципальнӧй юкӧнъяслӧн мудоръяс йылысь”  2015 во сора тӧлысь 20 лунся 95-ОЗ №-а Свердловск обласьтса Оланпас серти.
 2 статья
Быд Сёрнитчысьлӧн мутасъяссянь мудоръяс меститчанінсӧ картография боксянь опишитӧм лоӧ тайӧ Артмӧдчӧмлӧн торйӧдтӧм юкӧнӧн.
3 статья
Тайӧ Артмӧдчӧмсӧ кырымалӧм бӧрын Коми Республика да Свердловск обласьт костын мудорыс оз вежсьы, индӧм мудорлысь меститчанінсӧ да мунӧмсӧ опишитӧм серти лӧсявтӧмторъясыс абуӧсь. 
4 статья
Тайӧ Артмӧдчӧмыс вынсялӧ быд Сёрнитчысьлы Россия Федерацияса субъектлӧн, коді лоӧ тайӧ Артмӧдчӧм серти сёрнитчысьӧн, сійӧс кырымалӧмсӧ вынсьӧдӧм йылысь оланпас вынсялан лунсянь “Россия Федерацияса субъектъяслӧн оланпас пыртысь (бӧрйӧм) да олӧмӧ пӧртысь канму власьт органъяс котыртан ӧтувъя принципъяс йылысь” 1999 во йирым тӧлысь 6 лунся 184-ФЗ №-а Федеральнӧй оланпасӧн урчитӧм пӧрадокын да пыр вына.
5 статья
Артмӧдчӧмӧ вермӧны пыртны содтӧдъяс да вежсьӧмъяс, кутшӧмъяс оформитсьӧны лӧсялана документъясӧн да кырымавсьӧны Сёрнитчысьясӧс уполномочитӧм петкӧдлысьясӧн.
Тайӧ Артмӧдчӧмсӧ кырымалӧма 2017 вося ӧшым тӧлысь “18” лунӧ кык экземплярын, кодъяслӧн выныс ӧткодь, быд Сёрнитчысьлы ӧтиӧн. 

П.М.                                                           П.М.
Коми Республика
 да Свердловск обласьт костын мудор меститчанін опишитӧм йылысь артмӧдчӧм дорӧ
 1 №-а содтӧд
Россия Федерацияса субъектъяс 
Коми Республика да Свердловск обласьт костын мудор меститчанінсӧ картография боксянь опишитӧм
(Коми Республика мутассянь)
Коми Республикалӧн Свердловск обласьткӧд мудорыс заводитчӧ Яныгхачечахль гӧраын команднӧй джуджда пасйӧда 1023,8 м йылын (триангуляция пункт), кӧні ӧтувтчӧны Коми Республикалӧн, Свердловск обласьтлӧн да Ханты-Мансийскӧй асшӧр  кытшлӧн - Югра мудоръясыс да ёнджыкасӧ мунӧ лунвывлань Печора да Лозьва юяслӧн ваюксянінті 1095,6 м (Моттёвчахль гӧра), 1234,2 м (Отыртэн гӧра) пасйӧдъяса йывъяс пыр, мый дорын эм триангуляция пункт, 1073,2 м, 988,7 м, 996,9 м пасйӧдӧдз вотӧдз (триангуляция пункт), водзӧ 921,0 м, 1096,7 м (Холатчахль гӧра), 1007,0 м, 1075,3 м (Хозья-Таляхчахль гӧра) пасйӧдъяс пыр, 968,5 пасйӧда съёмочнӧй везлӧн чут пыр  Сомъяхннёль-Чахль гӧраын 1055,3 пасйӧда йылӧдз. Водзӧ пӧкатті увлань рытыв-лунвывлань 550 м да водзӧ ёнджыкасӧ лунвылань  Печора да Лозьва юяслӧн ваюксянінті, 930,0 пасйӧда нивелирнӧй репер пыр да 1075,3 м пасйӧда йыв пыр  Саклаимсори-Чахль гӧраын 1128,1 м пасйӧда йылӧдз (триангуляция пункт), кӧні ӧтлаасьӧны Коми Республикалӧн, Свердловск обласьт да Перым крайлӧн мудоръясыс.
Пасйӧд. Мудор опишитӧмсӧ лӧсьӧдӧма 1:100 000 масштаба топографическӧй картаяслӧн лист-документъяс серти (Р-40-83, 84, 1977 йӧзӧдан во, Р‑40‑95, 96, 1979 йӧзӧдан во), кӧні мудор мунӧм серти чина йӧз пуктӧмаӧсь виза да вынсьӧдӧма печатьясӧн: Тюменьса облисполкомлӧн 1978 во 06.23 лунся 203с №-а, Ханты-Мансийскӧй облисполкомлӧн 1978 во 05.11 лунся 10с №-а, Свердловск облисполкомлӧн 1978 во 12.20 лунся 385с №-а, Коми АССР-са Медвылыс сӧветса Президиумлӧн 1979 во 04.09 лунся 273с №-а Р-40-83,84 лист вылын, Свердловск обисполкомлӧн 1983 во 05.26 лунся, Коми АССР-са Медвылыс Сӧветса Президиумлӧн 1983 во 04.18 лунся, Перым облисполкомлӧн 1983 во 07.04 лунся Р‑40‑95, 96 лист вылын.

 2 №-а содтӧд
Россия Федерацияса субъектъяс 
Коми Республика да Свердловск обласьт костын мудор меститчанінсӧ картография боксянь опишитӧм
(Свердловск обласьт мутассянь)
Свердловск обласьт да Коми Республика костын мудорыс мунӧ канму  геодезия везлӧн Саклаимсори-Чахль гӧра йылын - триангуляция пунктсянь  (Свердловск обласьт, Перым край да Коми Республика костын мудорлӧн чут) Свердловск обласьтын Ивдельса лесничестволӧн Вижайса участковӧй лесничествоын Вижайса участоклӧн  175, 160, 135, 123, 100, 74, 67, 36, 26, 2, 1 кварталъяслӧн  рытыввыв мудорті войвывлань канму геодезия везлӧн – Яныгхачечахль гӧра йылын триангуляция пунктӧдз (Коми Республика, Ханты-Мансийскӧй асшӧр кытш – Югра да Свердловск обласьт костын мудорлӧн чут).
Пасйӧд. Мудор опишитӧмсӧ лӧсьӧдӧма  1:100 000  масштаба топографическӧй картаяслӧн лист-документъяс серти (Р-40-83, 84, 1977 йӧзӧдан во,    Р-40-95, 96, 1979 йӧзӧдан во), кӧні мудор мунӧм серти чина йӧз пуктӧмаӧсь виза да вынсьӧдӧма печатьясӧн:  Тюменьса облисполкомлӧн 1978 во 06.23 лунся 203с №-а, Ханты-Мансийскӧй облисполкомлӧн 1978 во 05.11 лунся 10с №-а, Свердловск облисполкомлӧн 1978 во 12.20 лунся 385с №-а, Коми АССР-са Медвылыс Сӧветса Президиумлӧн 1979 во 04.09 лунся 273с №-а Р-40-83,84 лист вылын, Свердловскӧй облисполкомлӧн 1983 во 05.26 лунся, Коми АССР-са Медвылыс Сӧветса Президиумлӧн 1983 во 04.18 лунся, Перымса облисполкомлӧн 1983 во 07.04 лунся – Р-40-95, 96 лист вылын.
